
MARELE RABINAT | Bucarest 4 Novembre 934.

AL

CULTULUI ISRAELIT
SPANIOL. DIN ROMANIA

STR. NEGRU VODA No. 3

TELEFON : Cancelaria 3-43/06
Domiclliu 3-50/54

Cabinetul Marelui Rabin

""*-__.-F"“«-..__.-r"'

No. 123c | 934.

ESTIMADO SR. RABINO,

He recibido el manoscripto de su traduccion de siertos
trasos, de las oraciones nuestras, cualos piensa ponerlos en
enprienta. Soi siempre por la lengua hebrea, soi partidario
de consiervar los santos textos en sus original, en la len-
gua de Sinay, ademas que la lengua Espanola, por special
en Romania no es mui conosida.

La traduccion y son lengua popular en judeo Spanol, es
muy bien reusida, por cualo lo felicito, siendo como libro
de oracion no puedra servir, ya que es todo texto Spanol
sin hebreo, y para <los templos» no es adapto, pero tiene
un exceptionala valor, como libro manual para nuestras
Senoras, en las casas, por special asi tambien, para aquella
juventud que toda-via conose el Espanol, que con dolor
debemos sentir, que no saben leer los textos hebreos, y que
en cuantidad no son los pocos, que ademas de todo no tie-
nen mocion, del hermoso contenido de muestras oraciones,
sera muy otil. Puede servir tambien como libro de buena
lectura, visto que se compone de rica poesia, y trosos ma-
raviosos.

Cuanto seria bien honorado Sr. Rabino si pudise enpren-
tarlo-acompanado con una parte el original de textos he-
breos y por la otra parte en su hermosa traduccion en ju-
deo Spanol con caracteres latinos, i seria la obra completa,
aun que seria esto de punto de vista tehnica muy pesado
por special en Roméania.

Yo lo felicito con un sincero <hazac veemat» y recomi-
endo su obra a todas mis queridas comunidades, como li-
bro provichoso, por elevar los sentimentos de la santa re-

ligion, entre nuestros hermanos Sepharadim de Romania
Con Estima y bendicion.

SABETAY J. DJAEN
Stampila El grand rabino Sephardy
oficiala de Romania.

Colour Chart #13




- COMUNITATEJ& ﬂ';hifﬂ*'vﬂ, el 15 Novembire 1954,
ISRAELITILOR DE RIT SPANIOL

DIN CRAIOVA
STR. ELCA No. 6

No. 68,

A Su Reverensia

JEHUDA SABETAY LEVY.

Rabino de la Comunidad Israelita de Rit Spaniol

CRAIOV A

Vueéstro emportante uvrage de las traductiones en lin-
gua spaniola de siertos textos Ebraicos de nuestras orasio-
nes, recojidas en vuestro volum, textos cualos Vuestra Re-
verensia articulas con tanta ermozura en el altar santo y
son escuciados con grande plaser de los coreligionarios de
nuestra Camunidad,' N0S €mpone a adresarvos nuestra re-
connosensia v nuestras telicitationes, por su stilo literar de
Sus traduction, ansi tambien por la ovra tan proveciosa ke
VINiS prezentar a nuestro rit Judeo-Spaniol.

Exprimanvodos publicamente nuestros homagios por esta
opera valorosa para todos los Judios-Sefaradim, Vos roga-
mos de recivir a esta ocasion Ia complecta contentes del
Presidente de la Comunidad, en la cuala Vuestra Reveren-
sia pastoreas con tanto comprendimento y demnidad.

Presedinte, Dr. LEON ESKENASY.
Ros-Hacahal, Dr. 1. Galano.
Secretario General, Monel Galimir

Stampila )



PREFASIO

: Et laasot I’Adonay eferu torateha, eferu torateha, misum et laa-
sot ’Adonay.

Mas. Ber. 9. 63,

Hs tiempo de azer ror el Eternel, baldgwron tu Ley, bal-
daron tu Ley, porche es tiempo de azer por el Eternel.

COMENTARIO — En el entereso del realizamiento de
una sicrta idea santa, solo el Capo espirituel, aze en limitos

posibles, sigun bicn le parese por arvwar a su escopo santo de-
zeado.

ks muy ermozo para el judio, cuando aze la orasion Y
entiende loche melda en su lingua originala, contenta su co-
rason ¢ aolganta su dbma. El dezeo sawto de Israel en la
diaspora es, de dezvoltar su lingua antiga, ¢ de percurar a che
devenga lingua biva, afin che se puedan entendersen los ju-
dwos de todo el mundo, unos con otros,, en la mezma lingua
de sus avuelos, de sus profetas, y savios.

Este ideal progresa enormemente, grasias a la veluntad
dela ‘manseves judia, consensioza en su dover de seer g la
altura del Judaismo, cual tiene por escopo [ondamental de
nop asimilar su sangre Judia en el Galuth, de non deperder
sus dogmas, y de non abandonar su lingua.

El judeo — Espaniol, desendiente de los ilustres savios
Judios-Sefaradim, che briaron en el mundo poetico, sienti-
fico y [ilozofico, che persiguio siempre la civilization, la no-
bleza y la disiplina y la alcanso complectamente, che mnon
se guadro mi se espamto nunca i em minguna epoca y pays de
tevar los nombres de sus avuelos, ¢ de los 12 trivos de Israel:
el tiene y en esta epoca este mezmo ideal, de continuar en la
mezma carera che sus avuelos lo conduizarom, apresiando en
el mezmo tiempo su lingua santa, popularizando i dezvoltan-
dola cuanto mas posible.

Pero, en sterias comumnidades Judeo-Spaniolas onde nor
una razon or por otra, non se alcanso ainda este escopo de-

zeado, las personas che estan iamadas por Encir este vazio
sensible, cale che empesen y escapen con todos los moldes
necesarios de plantar en el corason de nuestros coreligionarios,
el amor por sus lingua vieja-nueva, rica, ermoza iy plaziente.

Enspirados de este dover, las personas competentas de
nuestra onorada comumidad Judeo-Spaniola de Craiova, non
mancan de azer a mezura dela posibledad de espandir la lingua
Ebrea entre los elementos fertiles; chero dizir: la manseves.

Pero, loche se aze por la clasa de gente mas avamsada
en edad, cuala le es emposible de todo punto de wvista de
enseniar su lingua? la devemos mneglijar? non la devemos de
artar de los manaderos de esta lingua Ebrea, magnifica en su
stelo ?

Por atirar a esta clasa de gente a la caza de orasion,
y explicarle alo menos en parte el contenido y la ermozura
de la lingua Ebrea, cale aproveciarmos de la lingua che ere-
dimos de la Hspania, la lingua Hspaniola.

Grande parte de las orasiones del curso del anio, se
trezlada en traduction libera Espamiola en nuestro Templo
santo de Craiova, con el escopo de atirar la atention de los
fideles, che [recuenten mas espeso la caza de orasion, che-
riendo contentar sus pretention razonable: de entender loche
chitan de sus bocas. De una parte embezando la lingua Ebrea
ala ‘manseves, para che entienda loche melda en su lingua o-
riginala; y de otra parte trezladando alos ‘padres en Espaniol
para explicarles loche wmeldan, azemos con esto nuestro do-
ver enverso delos uwos y los otros. I para che estas traduc-
tiones mon sean olvidadas, topimos el menester de dar en
manos delos Judios de mnuestro rito-Spaniol, todos estos
texlos che se tlradusen en el Templo, formando de eios dita
brosura, rica en su contenido y magnifica en su stilo, para che
cada coreligionario tenga la posibledad de meldar en su caza,
en su tiempo libero, y goze del delicio poetico y literario de
nuestras orasiones.

Con esta ovra, mozotros acomplimos el dezeo ardiente de
todos los coreligionarios de nuestra comunidad, (cual creemos
seer y el dezeo de cualunche Judio-Spaniol che non conose
la lingua Ebrea) a la cavesera de la cuala prezida el muy esti-
mado y activo prezidente Sinior D-r Leon Eschenasy y su ono-
rado consilio de reprezentates, engiunto el ,Ascan-Tiburi de-

votado de alma y corason al Templo, el Ros-Hacahal, Heha-
ham Hamaskil, D-r David M. Galano vy sus aiudadores-co-
legos.

Esta ovra non fue el escopo de meglijar a nuestra santa
y estimada lingua, sinon, al contrario, con esto chijimos traer
la ardor @ nuestra lingua y a muestro Templo, en el senso de
pizar el portal por entrar al palasio ATKEN ATMAH BI-
FROZDOR, KEDE SETIKANES LITRACLIN.

La idea che dezvoltimos con nuestras pocas palavras, es
la explication del verso imtroductivo de mnuestro prefasio. I
bazandomos en loche esta escrito: ,,Mahasava tova Hacados
baruh-u metarefa lemaase una buena idea, el Eternel la con-
sidera como una buena action, nos rogamos del Todo-poderozo
che conose nmuestra buena idea, che mos acorde a todo Israel
Y 6 mozotros, vida larga y venturoza, [uersa y energia, por
meter em aplicalion resto de inmisiativas ermozas che tenemos
en el compas de nuestra mision santa.

El autor,






CAFR. -1

Traduction de siertos textos de la ora-
| sion de noce de Sabat

1 Mizmor le David ava I’Adonay bene elim.
Ps. 29

. Compuesto por el Rey David (2854—2921, contiene 7 bozes del
Dio, symbolizando los 7 dias dela semana: y 18 vezes el nombre del

Dio, svmbolizando la 18 Berahot che ay en la amida de cada dia.
(Semone-esre),

Psalmo de David, dad a el Dio ijos de los Patriarhas,
dad a el Dio onor y fortaleza. Dad a el Dio el onor che
merese a su nombre, inclinadvos a el Dio en el lugar onde
esta su majestad santa. La boz del Dio se siente sovre las
aguas, el Dio gloriozo de la eternedad aze tremblar las aguas
muncias. La boz del Dio se siente con toda su fuersa, la boz
del Dio es majestuoza. La boz del Dio rompe los cedros,
rompe el Dio los cedros del Levanon, v los aze saltar como
el bezero, el Levanon y el Sirion como ijo del onicornos. La
boz del Dio corta flamas de fuego. La boz del Dio aze trem-
blar el dizierto, aze tremblar el Dio el dizierto de Cades.
La boz del Dio aze adoloriar las siervas, despoia las garas
y en su palasio Divinpo ‘enreina onor. El Dio estabilo su
Divinidad en el tiempo del deluvio, el Dio estabilira eternel-
mente su Divinidad para todo el universo. Entonses el Dio
dara energia a su puevlo, el Dio bendizira a su puevlo con
la paz.

2. Ana behoah.
Rogativa compuesta de Ribi Nehunia ijo de Hacana (3728).
Rogo, con la fuersa dela grandeza de tu derecia, delibra tu
nation sufriente.

Regive la esclamation de tu puevlo, protejamos, purificamos
Oh Temerozp!

Rogo baragan! a estos che proclaman tu Unidad como la ni-
nieta del ojo guadralos.

Bendizeios, purificalos, apiadalos, recompensalos siempre de
tu giustedad.

Potente! Santo! conduiza tu nation con tu buendad ilimitada.
Unico! Altigo! bolta tu mirada a tu puevlo che comemora tu
santedad.

Resive nuestra esclamation y siente nuestro grito dezespe-
rante Tu, che conoses las encuviertas.

Bendicio el mombre de su gloriozo Emperio, para siempre
y siempre.

3. Leha dodi.

Imno de salutation a el Sabat, compuesto de Ribi Selomo Halevy
Alcabet (5260-5330). '

Va mi caro al encontro dela, novia, las caras de Sabat re-
slyiremos.

Samor vezahor — Quadrar y acodrar a este dia santi-
ficado, en una palavra nos izo sintir el Dio unico enaltesido,

el Dio uno y su nombre uno ensalsado, che su fama, su
alavasion y su ermozura es ilimitata.

Va mi caro. ..
Laicrat Sabat — Al encontro de abat vamos, che de 1a

bendision de este dia 50Zamos, por seer onorado dela anti-

guedad lo apresiamos, del presipio de la criasion su sante-’

dad proectada.

Va mi caro. ..
Micdas meleh — Jerusalayim la capitala santuvario real

calificada, dezbarasate de tu situation ruinada, basta tu estar
en el yoro profondida, ‘dela piadad Divina seras recom-
pensada.

Va mi caro. ..
Iinaari — Alevanta del polvo dela tierra sacudete, mi

puevlo! vistidos majestuozos vistite, con la dinastia del ijo

de Jisai de Beth-lehem encoronate, aprontate mi alma ala
salvasion dezeada.

| Va mi ecaro. ..

It'oreri — Despertate ! despertate! de tu luz che alvorea
aclarate, despertate despertate con cantes alegrate, la gloria
del Dio enverso ti descuvrida.

10

Va mi caro. ..
% Tu Jerusalayim non te verguenses y non
te arejistes, loche te umilias y te abates? enti se abrigaran

oprimidos de mi puevlo che adorates, y la sivdad ruinada
sera reconstruida.

Lo tevosi —

| Va mi caro...
Veayu limsisa — Todos tus opresores seran oprimidos,
y tus danladores seran alongiados, alegria tendra por ti el

Dio protejan los ‘persiguidos, sigun se alegra el novio con
sSu novia amada.

| Va mi caro...
Jamin usmol — A derecia y a siedra te dezvoltaras, v

al Dio lo alavaras, con el desendiente de Peret te conten-
taras, y mos gozaremos de nuestra alegria esperada.

Va mi caro...

Boi besalom — Seas bien vinida corona del marido, de

alegria y contentes enreynado, en medio de los fideles de mi

puevlo muy apresiado, ven novia, ven novia amada. En me-

dio de los fideles de mi puevlo muy apresiado, ven novia,

symbol del Sabat majestuozo, dia de repozo por la nation
Jjudia escojida.

4. Mizmor gir leyom ha-Sabat
| Ps. 97.

Psalmo-cante para dia de Sabat. Bueno es de alavar
a el Dio, y de celebrar a tu nombre muy alto. De anonsar la
maniana tu buendad, y tu fideledad en las mnoces. Con en-
strumento de 10 cuerdas, con la harpa (y con sones de
violina. Tu me izites alegrar, Oh Dio! con tus ovras, y canto
con alegria el uvrage de tus manos. Cuanto de grandes son
tus ovras, Oh Eternel!l cuanto profondas son tus ideas. El
ombre ensensible non conose nada, y el eniorente non las
entiende. Cuando los malinos enfloresen como la ierva y
ermoesen todos los che wazen lo negro, es por destruir-
los para siempre. Pero, tu sos muy alto para siempre
Oh Dio! siendo eg tus enemigos, Oh Eternel! eg tus enemigos
se deperderan, se esparziran todos los che azen el mal, y
Tu enalteses mi fuersa como el buflo, mezmo che me en-
vejesco, sere verde como el azetunal fresco. Mi ojo vee la
fuida de los che fixan sus mirada contra 'mi y mis orejas

sienten la caida de mis adversarios. El giusto enflorese como
ci datilar, como el cedro del Levanon se engrandese. Plan-
tados en la caza del Dio, en los cortes de nuestro Dio enflo-
resen. Mezmo en sus caneza produseran y siempre seran
yenos de visio y verdura. Para proclamar la derecedad del
Dio, El es mi piniasco cual non exista en El tuertedad.

9., Adonay malah
Ps. 93.

El Dio enreyno se vistio de su majestuozedad, se vistio
el Dio, y se sinio de fuersa y metio los elementos del mundo
lermo sin che cayga. Tu trono es estabilido de tiempos antigos,
Tu existas de la eternedad. Los rios alsaron Oh Dio ! los
Rios alsaron sus boz, los rios alsaron el ruido de sus olas. Mas
tuertes del sonido de las grandes aguas, mas fuertes delas
olas tempestuozas de la mar, mas fuerte es el Dio en las
alturas. Tus testamentos son puro-verdaderos, para tu caza

conviene la santedad, Oh Dio ! por toda la durada de los
trempos.

6. Vesameru
Bibl. Exod 31, 16.

I guadren los ijos de Israel a el Sabat, celebrandolo eyos
y Ssus- desendientes como una aliansa perpetuela. Esto sera
entre mi y entre los ijos de Israel, un sinial che deve durar
a [perpetuedad, siendo, en 6 dias izo el Dio los sielos y la
tierra y en el dia setenoseso su ovra Yy se repozo.

7. Vaihulu.
Bibl. Genesa 2.

I se cumplieron los sielos y la tierra y todas sus ar-
madas. El Dio cumplio en el seten dia su ovra che tuvo ecio,
Yy se repozo en el dia seteno ide toda su ovra che izo. El Dio
bendiso a el dia seteno y lo santifico, porche en este dia se
repozo de toda su ovra che tuvo ecriado, para reproduser.

8. Bircat meen geva

_ Extracto de la Amida de noce de Sabat compuesto en Babylo-
nia, como echivalent alas 7 bendisiones che contiene la Amida.

Bendicio Tu nuestro Dio Eternel y Dio de nuestros. pa-
dres, Dio de Abraham, Dio de Ithac y Dio de Jaacob, el Dio

12



grande, baragan y temerozo, Dio Supremo, criador delos sielos
y la tierra, el protejo alos Patriarhas con su palavra, abe-
diguador de muertos con su dicia, el ,Todopoderozo santo
cual non ay su igual, El . izo repozar a su puevlo en su dia
santo de Sabat, che en el tuvo su veluntad de darle este dia
de repozo, lo sirviremos a El con temor y veneration y ren-
grasiaremos su mnombre siempre en cada dia con todas ben-
disiones distinguidas, El es el Dio cual le conviene todos los
rengrasiamientos, porche es el dominador de la paz, el san-
tificador del Sabat, v bendizidor del seteno y aze repozar con
santedad, al puevlo che se envisia de visio espiritual, en
memoria de las primeras ovras de la creation.

9. Eloenu veloe avotenu. |

Nuestro Dio y Dio de nuestros padres, ten plazer en
este dia de nuestro repozo, santificamos con tus encomen-
dansas, aiudamos a participar en tu Lei, artamos de tu buen-
dad, alegramos con tu salvasion, y purifica nuestro corason
por sirvirte con creensa verdadera, azemos eredar nuestro Dio,
con amor y con veluntad el Sabat tuyo santo, y se repozen

en el Israel, los che santifican tu nombre, bendicio tu Dio,
santificador del Sabat.

10. Mizmor le David Adonay roi |
Ps. 23

Cante de David. El Dio es mi pastor, non me va faltar
nada. Iin paturages de ierva me aze repozar, me dirige verso
las aguas repozadas y claras. El restaora mi alma, me con-
duiza en los caminos dela giustedad, por cavza de su nombre.
Mezmo che camino en la valea dela solombra de muerte,
non me espanto de ningun mal, siendo Tu estas con mi, tu
vara y ftu baston me consolan. Tu aranjas delantre de mi,
meza enfrente mis enemigos, untas con azete parfumada mi
cavesa, Y mi vazo deborda. Solo el bien y el mersed me a-
companiaran todos los dias de mi vida y morare en la caza
del Dio, asta la fin dela largura de mis dias.

11 Kidus de noce de Sabat, con vazo de vino
Se empesa ,Vaihulu“ trad cap. 1. No, 7 y despues se dize:

BARUT ATA —-Bendicio Tu Adonai nuestro Dio Rel del
universo, creador del fruto dela parra.

13



BARUT ATA — Bendicio Tu Adonai nuestro Dio Rei del
universo, che mos santifico con sus encomendansas, y tuvo
plazer de nozotros, y su Sabat santo mos izo eredar con
amor y con veluntad, recordo del presipio dela creation, em-
pesijo delas envocaduras santas, memoria dela salidura del
Egypto, y tu Sabat santo con amor y veluntad nos izites
eredar, Bendicio Tu Adonai, santifican a el Sabat.

12. Jigdal Eloim hai

Un rezumat delos 13 prencipios dela creensa del Judio compu-
esto del ﬁoeta Selomo Ben Gabriol para la synagoga Portugueza

(4787—483
1. Existensia del Dio. ,Jigdal®,
Se engrandesca el Dio bivo y sea alavado, exista y
non limita en ningun tiempo su existensia.
2. Unidad. , Ehad*

Unico y mon ay otra unidad como eya, encuvierta y
enfinala es su unidad.

3. Non corporal. ,,En lo*
Non tiene mninguna forma de CUerpo y non es cuerpo,
non puedemos apresiar su santedad.

4. Antigo. ,,Cadmon*
Anterior de todas las cozas criadas, primer y non ay
empesijo a su presipio.
9. Sirvir a su supremedad. »ino',

El dominante del mundo Yy Sus creados, .mostra su
grandeza y su Emperio.

6. Profetizia. , Sefa*.

Dela emanation de su profetizia, acordo a sus persona-
Jes de valor y de gloria.

7. Profetizia de Mose. ,»LWO cam®,

Non fue proclamado en Israel otro profeta mas che
Mose, cual vido su forma de fuego.

8. Ley de los sielos. »Lorat emet.

Lei de verdad dio a su puevlo el Dio, por mano de su
proteta el fidel de su caza,

9. Non trocamiento de la Ley. ,Lo iahalif

Non va trocar y mon va remplasar el Dio su Ley en
otra, para siempre afuera de eya.

10. Save todo. o L OTB"
14



Observa y conose nuestras encuviertas, prevee las pers-
pectivas delas cozas, del presipio.
11. Recompensa y pena. ,»Gromel*,
Recompensa al bueno sigun sus ovras, apena al malo
sigun su malisia.
12. Mesianizmo. »Jislah*.
Va embiar a su tiempo fixo a nuestro untado, por rigmir
los che esperan la fin de sy salvasion,
13. Rebivimiento delos muertos. ,,Metim*.
Los muertos rebivira el Dio con su buendad grande, ben-
dicio sea para siempre su nombre alavado.
Estos son los 13 prinsipios, la baza de la Ley de Mose
Y Su profetizia. Los muertos rebivira el Dio con su buendad
grande, bendicio sea para siempre su nombre alavado.

13. Cante de noce de Sabat, en la meza

El Dio diso che bueno era, mundo che uviera, El creo
sielos y tierra, diso a la luz che fuera, dia primero de Sabat.

Vengan las aguas aparte, de toda la, parte, fuego con
agua non se amate, diso el Dio Rey-comandante, dia segundo
de Sabat.

El creo 2 luzes belias, para che relumbren eias creo sol
luna y estreias, frutas agan creser eias, dia tresero de Sabat.

El Dio digso luvias che uvieran, y El las bendisera, la,
mar de pese se incera, aves bolen por la tierra, dia cuatreno
de Sabat.

Dela tierra ierva salga, i verduras ayga, arvoles frutos
che agan, y con simienta che salgan, dia sincheno de Sabat.

Dela tierra animales chiten, y haiot serpientes, El creo
con forma gente, y en el mundo podesten, dia sejeno de
Sabat.

Dio baragan sin semejansa, El cria y non cansa, El
creo toda criansa, nos dio el Sabat por olgansa, para che
olghemos en Sabat.

Dio grasiozo y piadozo, alegria y gozo, nos dio Sabat
por repozo, lo dio a su puevlo ermozo, para che repezemos
en Sabat.

Semen de Iaacob escojites, y el Sabat nos dates, el mundo
por mos izites, rigmemos sigun disites, az por el zehut de
Sabat,

15



Rigmemos che so tu siervo, y solo a Ti te siervo, y
por el Sabat corro como el siervo, sigun mereses non te
siervo, az por cavod de Sabat.

CAPR 2

Dia de Sabat

1. Berih seme

Rogativa compuesta de Ribi Simon ben Johay 3855—3910), zohar
p Vaiakel 369, por dizirla antes de chitar Sefer

Bendicio el nombre del patron del mundo, bendicia Tu
corona y Tu rezidensia. Sea Tu veluntad con Tu puevlo
Israel para siempre, y rigmision de tu derecia amostra a tu
puevlo en tu santuvario, por entornarmos dela resplandor de
tu claridad, y por resivir nuestras orasiones con piadades. Sea
veluntad de Ti de acordarmos vidas largas buenas y ven-
turozas, y seamos considerados entre los giustos por tener el
merito de acordarmos tus piadades y de protejarmos a nozo-
tros y a todo lo nuestro y & todo tu puevlo Israel. Tu sos che
mantienes a todos, y che das existensia 2 todos, Tu sos che
dominas todo, Tu dominas sovre todos los reyes, y el emperio
universal apartiene a Ti. Nozotros esclavos del santo bendicio
El, che mos inclinamos delantre de El, y por la onor de su
Ley, en cada tiempo. Non en las personas tenemos la espe-
ransa, y non en los angelos mos arimamos, solamente en 1,
Dio delos sielos, che sos Dio dela verdad, y che tu Ley es
verdad, y tus profetas son verdad, y Tu respandes muncia
buendad y verdad. En Ti metemos nuestra, esperansa. y a
tu nombre el santo y onorado dizimos alavasiones. Sea ve-
luntad delantre de Ti, che avras nuestro corason por conoser
los trezoros de tu Ley, y che acumplas los dezeos buenos de
nuestro corason, y los de todo Tu puevlo Israel, para bien,
para vida, y para paz. Amen.

2. Jei raton milifne Eloe hagamayim
Orasion por anonsar el dia del mez nuevo.

oea veluntad del Dio morador eu [os sielos,
De restabilir nuestra patria caza de nuestra existensia,

I de retornar en eya tu alta Providensia,
I mos agas ver presto este evenimento grande con tu
Omnipotensia.
Y responded Amen.
Sea veluntad del Dio morador en los sielos
De apiadarte del resto de tu nation esparzida en la diaspora,
De non destruirla con pesta, catastrofa, ambre, guerra, exilo,
ni mala-ora.
A mozotros, ni a toglo tu puevlo Irael che a Ti adora,
yi responded Amen.
Sea veluntad del Dio morador en los sielos
De inspirarmos con veluntad de dezvoltar la cultura Judia
I de sostener los savios, Profesores y elevos de cada escola
y academia,
De muestra comunita y de todo lugar onde nuestro puevlo
existeria,
‘ Y responded Amen.
Sea veluntad del Dio morador en los sielos
De meritarmos con la alegria de sintir albresias buenas,
De consolationes y salvasiones encoronadas y ienas,
De todas las tierras lesanas y sercanas,
y. responded Amen.
El Todo-Poderozo che izo tantos miraclos en el Egypto
a nuestros avuelos, El nos aga y a nozotros semejante de
salvarmos y de azermos retornar a muestra patria; en ora
buena y ventura buena, vamor a tener...... El santo bendicio
El, nos aga entrar a este mez nuevo a nozotros y a toda
la mation Judia, con bueno y bendision, con gozo y alegria,
con salvasion y consolation, con mantenimiento y existensia,
con novidades y albresias buenas, con luvias proveciozas para
la tierra en su ora, con melezina complecta a todos los hazinos,
y con rigmision sercana,
y responded Amen.

3. Hanoten tesua

Orasion por la salud del Rey, la caza reala y el governo.

En siertos lugares delas santas escrituras y del Talmud, nos
embeza de manifestar en toda ocazion nuestra creensa, devotamiento,
veneration y amor enverso el dominador dela tierra, y che en cada
Liturguia rogarmos del Dio, por su salud y su ventura, ansi che por
el progreso del pays. Mira en Jirmeiau 29/7. Proverbos 20/28, 21/1, 24 21.
Erza 6/10. Talmud-Avot 3/2. Joma 69. Bava-Batra 54 Berahot 58 Me-
nahot 98. Sanhedrin 11, 48, 49 Orah-Hain 2249 etc.

O Dio! che das salvasion a los reies y podestania a los
prinses y che tu emperio es para todos los sielos. Tu Dio!
che escpates a tu esclavo David de la espada matadera, che
avres camino en las mares, y en las aguas fuertes sindero,
bendize, guadra, proteja, aiuda, enaltese, engrandese, y renalsa
a las alturas a su maestad el Rey...... se enaltesca su gloria,
Tu, rey delos reies, con tus piadades acordales vidas largas y
de toda sufriensa y apretos escapalos, Tu, rey de los reies,
con tus piadades renalsa y enaltese sus ventura y sus destino
y alarghen dias en sus reinado. Tu, rey de los reies, con tus
piadades, inspira en su corason y en el corason de todos sus
Ministros y conducatores, pladad, por che pensen y agan bien
Con nozotros y con todos nuestros coreligionarios. En sus
dias y en nuestros dias, tengamos el merito de salvarse y
de estabilisirse Israel en su repozo y venga el rigmidor a
Tion, ansi sea tu veluntad y diremos Amen.

4. Mi geberah

Orasion para toda la comunidad.

El che bendiso a nuestros Patriarhas, Abraham,
Ithac, Iaacob, Mose, Aaron, David y Selomo, y a todas las
comunidades santas y purificadas, El bendiga tambien a toda,
esta comunita santa, grandes y cicos, ombres y mujeres, cria-
turas y elevos, y todo loche apartiene a eios. Kl Rey uni-
versal vos bendiga, y vos aga mere